
10 КЛАСС
1. Пӱртӱс нерген сӱретлыме ужашым могай произведений гыч налме? Произведенийын авторжым палемдыза. (2 балл)
Мо дене таҥастараш лиеш ялыште шудо солымо жапым! Пӱртӱс чоным куандара, шинчам волгалтара. Садвечыш пурен шогалат – вишня чеверга, ломбо кичке кӱэш, шоптыр шемем лӧзаҥеш, эҥыж шке тӱсшым алемда. А пеледышыже могай!

Тӱнян тыгай чевержым чон юарлен ончен шогымет веле шуэш да...

2. Нине ужаш-влакым могай произведенийла гыч налме? Произведенийын авторжым палемдыза. (4 балл)
а) «Марий-влак семык пайремым пагалат. Могай гына тутло сий дене нуно шке унаштым огыт сийле, могай гына шыма койыш дене огыт шуно? Виян пӱрӧ дене, нугыдо пура дене лывыргыше йылмышт могай мутым ок ойло, лыжга мурым ок муралте».

б) «Таче семык пайрем толмым уремыш ончалмаштак палет. Порсын шовычан, ош шовыран, кем йолан, йыдал йолан ӱдыр-влак койылалтат, кидыштым ик веке, вес веке лывыргын рӱзалтат, ковыран тошкал-тошкал эртат. Каче-влак тӱшкан-тӱшкан каят. Тӱрлӧ соган, мелан ош тувырым чиен, порсын ӱштым ӱшталын, уке-уке мотор вургемыштым ӱмбаланышт чиен, шым полдышан гармонь дене ойган семым шоктен, йышт-йошт тошкал каят».

3. Нине ой-влакым могай литературный герой каласен? Могай произведенийыште? (6 балл)
а) «Ачаж гаяк ӱскырт гын, тудлан куанаш ок лий»

б) «Азият вӱд! Кишке семын кадыргылын вет. Куп пыжаш! Йӧра, теве ме тыйым исак эрыктена, чучак чыталте-ян!..»

в) «Тау, авай, ончен куштыметлан! А ынде мыйым чапле подвиглан благословитле».

4. Ончыктымо герой-влак могай произведений гыч улыт? Произведенийын авторжо ден жанржым палемдыза. (9 балл)
а) Кедрин, Мараев, Фугасов;

б) Верук, Сакар, Шайык Семон;

в) Терей, Кузи, Чопай.

5. Сар жапыште возышо поэт-влакын лӱмыштым палемдыза. (5 балл)
6. Литературын эпический жанрже-влакым палемдыза. (2 балл)
7. Марий кундемысе сӱретче-влакын лӱмыштым да пашаштым палемдыза. (6 балл)
8. А. Спиридоновын «Югорно» эпосшым марий йылмыш кусарыше еҥын лӱмжӧ. (2 балл)
9. Пытартыш жапыште шындыме могай спектакльым онченда? Авторжым палемдыза. (6 балл)
10. Кызытсе жапыште возышо ик поэтлан акым пуэн возыза. (10 балл)
